
Maltada erməni “ağlaşması”
E rmənistanın xarici işlər naziri Ararat Mirzoyanın ATƏT-in Nazir-

lər Şurasının Maltada keçirilmiş 31-ci iclasındakı çıxışına müxtəlif 
aspektlərdən yanaşmaq mümkündür. Əvvəlcə bir məqamın üzə-

rində dayanaq. Söhbət ATƏT-in funksiyasından, yəni, təhlükəsizlikdən 
gedirsə, deməli, Mirzoyan üçün prioritet məhz Ermənistanın üzləşdiyi 
durum olmalıdır. 
O, Azərbaycanla sülh gündəmi və Tür-

kiyə ilə münasibətlərin normalaşmasından 
danışır. İlk baxışdan, hər şey çox yaxşı gö-
rünür. Amma nazirin fikirlərində problemli 
cəhətlər var və onlara diqqət yetirəcəyik.

Qeyd edək ki, Ermənistan baş naziri 
Nikol Paşinyan bir neçə gün əvvəl ölkə 
parlamentindəki çıxışında “Məzlum mil-
lət”, “ordu millət” düsturları kimi qiymət-
ləndirdiyi məsələdən söz açmışdı. Onun 
dediklərindən belə çıxmışdı ki, ermənilər 
dünyada məzlum xalq kimi tanınıb. Daha 
doğrusu, özlərini belə tanıtdırıblar. Möv-

cud istiqamətdə danışılan yalanlara isə o 
qədər inanıblar ki, məzlumluğu aradan 
qaldırmağın yolunu ordu millətinə çevril-
məkdə görüblər. 

Paşinyan dolayısı ilə hər iki düsturun 
mənasızlığını açıqlamış və mövcud ritori-
kadan uzaq durulmasının vacibliyini əsas-
landırmağa çalışmışdı. Məsələn, baş nazir 
demişdi ki, Ermənistana güclü ordunun la-
zım olduğunu bildirərkən həmin ordunun 
kimə qarşı döyüşəcəyi məsələsi də nəzər-
dən keçirilməlidir. 

�arGı ��cü VəKiIəGə�

Azərbaycanın energetika na-
ziri Pərviz Şahbazov Neft İx-
rac edən Ölkələr Təşkilatına 

(OPE&) üzv və qeyri-üzv ölkələrin na-
zirlərinin onlayn formatda keçirilən 
38-ci iclasında iştirak edib. Bu barədə 
XQ-yə Energetika Nazirliyindən mə-
lumat verilib.

Bildirilib ki, iclasda “OPEC plus” 
ölkələri neft bazarındakı cari vəziyyəti 
müzakirə edərək 2026-cı ilin sonunadək 
hasilat göstəricilərini 39,7 milyon barel 
həcmində müəyyən ediblər. Bu razılaşma-
nı Azərbaycan da dəstəkləyib. Ölkəmizin 
gündəlik 551 min barel həcmində olan 
mövcud xam neft hasilatı kvotası isə bu 
dövrdə sabit saxlanılacaq. 

�arGı ��ci VəKiIəGə�

“Gürcü Arzusu” radikalların arzusunu puç edir
Gürcüstan hökumətinin Avropa İttifaqına üzvlük-

lə bağlı danışıqlardan imtina etməsi ilə bağlı etiraz 
aksiyaları özünün məntiqi sonluğuna yaxınlaşır. 

Doğrudur, Qərbdən maliyyəşən radikal müxalifət düşərgəsi 
və QHT nümayəndələri “qələbənin yaxınlıqda” olması barədə 
nağıl uydururlar. Konstitusiyanın keşiyində dayanan iqtidar da 
etiraz dalğasının tezliklə sönəcəyini bildirir. 

�arGı ��cX VəKiIəGə�

ATƏT-in 30 illik üz qarası
Yəqin yarandığı vaxtdan bugünədək Avropada Təhlükəsizlik və 

Əməkdaşlıq Təşkilatının (ATƏT – ilkin adı Avropada Təhlükəsizlik və 
Əməkdaşlıq Müşavirəsi – ATƏM olub – red.) belə uğursuz və qitənin adlı-
sanlı təsisatına başucalığı gətirməyən layihəsi olmayıb. &ənubi Qafqazın 
iki ölkəsi arasında ərazi mübahisəsinin uzun ömürlü qarşıdurmaya 
çevrilməsinin baiskarı məhz ATƏT-in Minsk qrupudur. 

Oxucularımızla bərabər 30 il əvvələ 
və sonrakı dövrə qısa səyahət etməklə bu 
bədnam qrupun amorf fəaliyyətinə nəzər 
salmağa çalışacağıq. Beləliklə, 1994-cü 
il dekabrın 5–6-da ATƏM-in Budapeştdə 
keçirilən Zirvə görüşündə Qarabağ mü-

naqişəsinin nizamlanması üzrə həmsədrlik 
institutu təsis edildi. Minsk qrupunun ic-
laslarının birgə həmsədrliklə keçiriləcəyi 
barədə qərar qəbul olundu. 

�arGı ��cü VəKiIəGə�

Dünya soydaşlarımızın 
qayıdış hüququnu 

dəstəkləyir
%H\nəlxalT h�TuT bu 

Pəsələ\ə Pilli� dini� HtniN 
\anaşPalarÕ rədd Hdir

E rmənistan Qərbi azərbaycan-
lıların beynəlxalq gündəmə 
çıxarılmış təməl hüquqlarının 

bərpası üçün konkret addımlar at-
mağa məhkumdur. İrəvan hələlik bu 
problemin mövcudluğunu etiraf et-
məyə tələsməsə də, gec-tez danışıqlar 
masasına oturmalı olacaq. 

Bəli, Azərbaycanlıların Qərbi Azər-
baycana qayıtması problemi tədricən 
qlobal humanitar gündəmə daxil ol-
maqdadır. Otuz ildir işğalçını müdafiə 
edən, yüz minlərlə soydaşımızın qaçqın 
və məcburi köçkünlük aqibəti ilə bağlı 
ağızlarına su alıb susan Ermənistanın hi-
mayədarları indi könülsüz, dişini bir-bi-
rinə sıxaraq münaqişənin bu səhifəsini də 
vərəqləməyə məcburdurlar. Həmin səhifə 
azərbaycanlıların Qərbi Azərbaycandakı 
öz doğma yurdlarına qayıtmaq hüququn-
dan bəhs edir.

Bu baxımdan, problemin beynəlxalq 
səviyyədə işıqlandırılmasında danılmaz 
xidməti olan diplomatiyamızın, eləcə də 
bu istiqamətdə səmərəli və operativ şə-
kildə çalışan Qərbi Azərbaycan İcmasının 
əməyini yüksək qiymətləndirmək lazım-
dır.

“Qərbi Azərbaycan İcması dəfələrlə 
Ermənistan hökumətini dialoqa çağırsa 
da, qarşı tərəf bundan imtina edib. Er-
mənistan icma ilə danışıqlara başlamalı 
və Qərbi azərbaycanlıların fundamental 
hüquqlarının bərpası üçün əməli addım-
lar atmalıdır”. Azərbaycan Prezidenti  
İlham Əliyevin Bakıda keçirilən “Qayıdış 
hüququ: Ermənistandan zorla çıxarılmış 
azərbaycanlılar üçün ədalətin təmin edil-
məsi” ,, beynəlxalq konfransının iştirak-
çılarına müraciətində məhz Qayıdış Kon-
sepsiyasının həyata keçiriləcəyini xüsusi 
vurğulaması təsadüfi deyildi. Göründüyü 
kimi, Azərbaycan lideri nəinki problemin 
mövcudluğu barədə məlumat verir, həm 
də Ermənistana onun həlli yollarını təklif 
edir – İrəvan Qərbi Azərbaycan İcması ilə 
dialoqa başlamalıdır ki, başını quma bas-
masın, problemi humanitar normalara uy-
ğun həll etsin. Bu prinsipin önəmini qeyd 
edən dövlətimizin başçısı Ermənistanı 
da bu kontekstdə beynəlxalq təşkilatlarla 
əməkdaşlığa çağırıb. Ermənistan dağıntı 
və saxtakarlıqla bağlı vəziyyəti izləmək 
üçün UNESCO-nun faktaraşdırıcı missi-
yasının səfərinə icazə verməli, xalqımıza 
məxsus tarixi-mədəni irsin qorunması 
sahəsində bu qurumla əməkdaşlıq etmə-
lidir.

�arGı ��ci VəKiIəGə�

Azərbaycan 
parlamentarizmi: 
tarix və varislik

106 il bundan əvvəl – 1918-ci il 
dekabrın 7-də Azərbaycan Xalq 
&ümhuriyyətinin parlamenti 
fəaliyyətə başlamış, dövlətçilik 
tariximiz milli qanunvericilik 
orqanının yaradılması ilə daha da 
zənginləşmişdir.

Dünyada müasir parlament tarixi 
1265-ci ildə fəaliyyətə başlayan İngiltərə 
parlamenti ilə başlanır. Bununla birgə, 
qeyd etmək lazımdır ki, parlamentin döv-
lət hakimiyyətinin müstəqil qoluna çev-
rilməsi üçün xeyli vaxt lazım olmuşdur. 
Belə ki, parlament yalnız X,X əsrdə döv-
lət institutu kimi formalaşmışdır. 

Azərbaycanda müasir parlamentarizm 
təcrübəsi Rusiya imperiyasının Dövlət 
dumaları ilə bağlı olmuşdur. 1905-ci ildə 
inqilabın başlamasından sonra Rusiya 
imperiyasının siyasi sistemində tarixi 
dəyişiklik baş verdi. dar ,, Nikolayın 
1905-ci il oktyabrın 17-də verdiyi Mani-
fest parlamentarizmin təşkilində əsas akt 
oldu. 1905-1917-ci illərdə Rusiyada dörd 
Dövlət Duması mövcud olmuşdur. Birinci 
və ikinci Dövlət dumaları vaxtından əvvəl 
buraxılmışdır. 1907-ci ildə ikinci Dövlət 
Dumasının (1907, 20 fevral–3 iyun) bu-
raxılması isə dövlət çevrilişi hesab olunur. 

�arGı ��cı VəKiIəGə�

“Qorbaçov Heydər Əliyevdən çəkinirdi”
.rHPldə +H\dər Ψli\Hvin NöPəNoisi işləPiş &aPal &aPalRv  
R dövrlə ba÷lÕ xatirələrini ilN dəIə ³;alT TəzHti´nə danÕşdÕ

Həyat təsadüÀərlə doludur. Müsahibimlə bizim həyatımızın üst-üstə 
düşən təsadüÀəri daha qəribədir. Keçən əsrin səksəninci illərində cəmi 
bir neçə ay fərqi ilə iki qonşu kənd uşağının birinin Moskvada SSRİ Ali 
Sovetinin Rəyasət Heyətində, digərinin SSRİ Nazirlər Sovetində işə başla-
ması indi, doğrudan da, möcüzə kimi səslənir. O vaxta qədər bir-birimizi 
tanımırdıq, sonralar isə uzaqdan-uzağa xəbər tutmuşduq ki, əslində, çox 
yaxın məsafədə çalışırıq. Yenə də o vaxtın bir az sərt düzənimi, tanışlıq 
təşəbbüsünə bəhanəmizin olmamasımı bizi bir müddət uzaq saxladı. Nə-
hayət, tanış olduq. 

İndiki mobil əlaqələr olmadığından, 
rəsmi idarəyə (həm də o qədər rəsmi�) zəng 
etməyə müsbət baxılmadığından nadir hal-
larda zəngləşirdik. 

Əlqərəz, bizim isnişməyimiz sovetlərin 
süqutuna yaxın oldu.

�arGı ��cü VəKiIəGə�

Azərbaycanın neft hasilatı  
kvotası dəyişməyəcək

Soydaşlarımızın qayıdış hüququna ədalətli təminat
%H\nəlxalT NRnIransÕn \HNun sənədi Təbul Hdilib

Qərbi Azərbaycan İcmasının təşkilatçılığı ilə “Qayıdış hüququ: Ermənis-
tandan zorla çıxarılmış azərbaycanlılar üçün ədalətin təmin edilməsi” möv-
zusunda keçirilən II beynəlxalq konfransın yekun sənədi qəbul edilib.

Sənəddə konfransda aparılmış müza-
kirələrin xülasəsi verilir. Konfransın yekun 
sessiyasında sənədi Polşadan olan işti-
rakçı, Avrasiya Araşdırmaları Mərkəzinin 
aparıcı tədqiqatçısı Jakub Voytsex Korey-
ba oxuyub.

Yekun sənəddə deyilir: “Aralarında 
parlament üzvləri, ictimai-siyasi xadim-
lər, vətəndaş cəmiyyəti fəalları və elm xa-
dimləri olmaqla 51 ölkədən 200-dən artıq 
iştirakçı “Qayıdış hüququ: Ermənistan-
dan zorla çıxarılmış azərbaycanlılar üçün 
ədalətin təmin olunması” mövzusunda 
ikinci beynəlxalq konfransda toplaşaraq 
Ermənistandan məcburən çıxarılmış azər-
baycanlıların qayıdış məsələsini və qlobal 
miqyasda məcburi köçkünlük problemini 
müzakirə etdilər.

İştirakçılar qeyd etdilər ki, köçkünlük 
insan hüquqlarının ən ciddi pozuntuların-
dan biridir və azərbaycanlıların Ermənis-
tandan məcburi köçürülməsi hələ də həll 
olunmamış böyük bir ədalətsizlikdir. İş-
tirakçılar vurğuladılar ki, qayıdış hüququ 
beynəlxalq hüquqda möhkəm şəkildə təs-
bit olunub və təməl insan hüququ kimi 
tanınır. Onlar qayıdış hüququnun əsasları 
arasında hmumdünya İnsan Hüquqları 
Bəyannaməsi, Mülki və Siyasi Hüquqlar 
üzrə Beynəlxalq Pakt, Pinheiro Prinsipləri 
və beynəlxalq adət hüququnu qeyd etdilər.

İştirakçılar Ermənistanın zorla çıxa-
rılmış azərbaycanlıların təhlükəsiz və 
ləyaqətli şəkildə geri dönməsinə icazə 
verməkdən imtina etməsindən ciddi nara-
hatlıq ifadə etdilər. Onlar Beynəlxalq Ci-
nayət Məhkəməsinin (,CC) prokurorunu 

Ermənistanın azərbaycanlıların qayıdışına 
imkan verməməklə beynəlxalq hüquq və 
Roma Statutu çərçivəsində üzərinə götür-
düyü öhdəlikləri pozmasını araşdırmağa 
çağırdılar.

İştirakçılar qayıdış prosesində mül-
kiyyət hüquqlarının bərpasının vacibliyini 
vurğuladılar. Onlar Ermənistan hökuməti-
ni müsadirə edilmiş və ya zorla ələ keçiril-
miş əmlakların geri qaytarılması, məcburi 
köçkünlük zamanı dəymiş itkilərə görə 
kompensasiya ödənilməsi və zərərlərin 
əhatəli şəkildə həll olunması üçün zəruri 
addım atmağa çağırdılar. Qeyd etdilər ki, 
kompensasiya köçkünlərin maddi və emo-
sional itkilərini qarşılamaq üçün mühüm-
dür, lakin kompensasiya, ata-baba torpaq-
larına qayıdış hüququnun əvəzi kimi və ya 
onu inkar etmək üçün istifadə edilə bilməz.

İştirakçılar Ermənistanın azərbaycanlı-
ların mədəni irsinin, o cümlədən məscid-
lərin, qəbiristanlıqların və tarixi abidələrin 
sistemli şəkildə məhv olunmasından nara-
hatlıq ifadə etdilər. Onlar bunu azərbay-
canlı kimliyini silmək cəhdi kimi qiymət-
ləndirərək bu mədəni irsin vəziyyətinin 
qiymətləndirilməsi, qorunması və bərpası 
üçün UNESCO-nun və digər beynəlxalq 
təşkilatların cəlb olunmasına çağırdılar. 
İştirakçılar mədəni irsin qorunmasının ba-
rışıq və anlayış üçün əhəmiyyətini vurğu-
ladılar.

İştirakçılar xatırlatdılar ki, azərbay-
canlılar postsovet məkanında etnik mü-
naqişələrin ilk qurbanları olmuş və bey-
nəlxalq ictimaiyyətin yetərsiz reaksiyası 
digər münaqişələrin yaranmasına gətirib 

çıxarmışdır. Onlar vurğuladılar ki, Qərbi 
azərbaycanlıların təhlükəsiz qayıdış hüquq-
larının tam bərpası dünyada münaqişələrin 
həlli üçün müsbət nümunə ola bilər.

İştirakçılar vurğuladılar ki, ədalət 
barışıq və daimi sülh üçün zərurətdir. İş-
tirakçılar Ermənistanı azərbaycanlılara 
qarşı cinayətlərə görə məsuliyyət daşıyan 
şəxslərin şöhrətləndirilməsinə son qoyma-
ğa, nifaqı davam etdirən strukturları ləğv 
etməyə və Qərbi Azərbaycan İcması ilə 
konstruktiv dialoqa başlamağa çağırdılar. 
Onlar bildirdilər ki, barışıq üçün Ermə-
nistanın tarixi ədalətsizlikləri aradan qal-
dırması, birgəyaşayış və inam üçün şərait 
yaratması vacibdir.

İştirakçılar geri dönəcək Qərbi azər-
baycanlıların təhlükəsiz şəkildə qayıtması 
və qayıdış prosesinin hərtərəÀi planlaşdı-
rılması və resursla təmin edilməsi üçün 
BMT-ni və dünya dövlətlərini diplomatik 
səylər göstərməyə çağırdılar. İştirakçı-

lar qayıdanların reinteqrasiyası sahəsin-
də gözlənilən çətinlikləri qeyd etdilər və 
Qərbi azərbaycanlılar qayıdacaq yerlərdə 
infrastrukturların bərpası, onlara humani-
tar yardım göstərilməsi və uzunmüddətli 
inkişaf proqramlarının həyata keçirilməsi 
üçün əlaqələndirilmiş səylərin vacibliyini 
vurğuladılar.

Onlar Ermənistan hökumətini regional 
sülhə mane olan siyasətini və konstitusiya 
müddəalarını aradan qaldırmağa və iqtisa-
di və sosial əməkdaşlıq imkanlarını qəbul 
etməyə çağırdılar. Onlar Ermənistanın öz 
öhdəliklərinə uyğun olaraq kommunikasi-
yaları açmasının Cənubi Qafqazda ümumi 
rifaha və sabitliyə yardım edəcəyini bildir-
dilər.

İştirakçılar qayıdış hüququnu regional 
sülh və ədalətin əsas prinsipi kimi qəbul 
etməkdə qərarlı olduqlarını təsdiqlədilər. 
Onlar Qərbi azərbaycanlıların sülh, təh-
lükəsizlik və ləyaqətlə geri dönüşünün 

yalnız siyasət prioriteti deyil, həm də insan 
hüquqları və ləyaqətin təmin edilməsinə 
kollektiv qətiyyətin sınağı olduğunu vur-
ğuladılar.

İştirakçılar Azərbaycan Respublikası-
nın Prezidenti İlham Əliyevin beynəlxalq 
hüququn aliliyinin təmin olunması, qaçqın 
və məcburi köçkünlərin hüquqlarının mü-
dafiəsi, azad edilmiş ərazilərin bərpasında 
liderliyini və ədalət və barışıq istiqamətin-
dəki səylərini yüksək qiymətləndirdilər. 
Onlar, həmçinin Qərbi Azərbaycan İcma-
sının insan hüquqları və beynəlxalq hüquq 
çərçivəsində sülh yolu ilə, təhlükəsiz və 
ləyaqətli qayıdış səylərinə dəstək ifadə et-
dilər.

Bu xülasə konfrans zamanı qaldırılmış 
əsas məqamları əks etdirir və Ermənistan-
dan məcburi köçürülmüş azərbaycanlılar 
üçün ədalətin, eləcə də bölgədə sülhün, 
təhlükəsizliyin və barışığın təşviqinə xid-
mət göstərir”.

(əvvəli 1-ci səhifədə)

hçüncü və dördüncü Dövlət dumaları 
isə beş il fəaliyyət göstərmişdir. Dövlət du-
malarına seçki sistemi hər vasitə ilə müsəl-
manların onun işində təmsil olunmasını 
məhdudlaşdırmağa çalışırdı. 

Azərbaycan deputatları Dövlət duma-
larının işində fəal iştirak edirdilər. Birinci 
Dövlət Dumasında Yelizavetpol (Gəncə) 
quberniyasından olan deputat İsmayıl bəy 
Ziyadxanovun birinci çıxışını indi də həyə-
cansız oxumaq olmur. Ziyadxanov çıxışında 
demişdir: “Artıq bizim üçün də hərəkət et-
mək vaxtı çatmış və bundan sonra susma-
mağı qərara almışıq. Zaqafqaziya bir əsr 
bundan əvvəl ruslar tərəfindən işğal olun-
muşdur. Bu əsr ərzində biz müsəlmanlar 
əsir kimi həyat sürmüşük, təqiblərə məruz 
qalmışıq, bizə heç bir haqq və hüquq veril-
məmiş, kölə halına salınmışıq. Sözün əsl 
mənasında yüz il ərzində biz hökumətin 
şiddətli hücumlarına və böhtanlarına məruz 
qalmışıq. Siyasi, sosial və iqtisadi sahənin 
hansına nəzər salsanız, hamısında bizim 
haqqımızda haqsızlığın hökm sürdüyünün 
şahidi olacaqsınız...”

Azərbaycanın parlamentarizm tarixin-
dən bəhs edərkən bəzən unudulan bir fakta 
da diqqət yetirmək lazımdır. Burada Mü-
vəqqəti hökumət dövründə (1917, 2 (15 
mart)-26 oktyabr (7 noyabr) Müəssislər 
Məclisinə seçkilər (1917, noyabr) nəzərdə 
tutulur. Bu seçkilər Azərbaycanda da icti-
mai-siyasi prosesləri gücləndirdi. Azərbay-
canın milli siyasi partiyaları bu seçkilərdə 
iştirak etməklə böyük siyasi təcrübə qa-
zandılar. Müəssislər Məclisinin ilk iclası 
1918-ci ilin yanvarında keçirildi. Lakin bu 
ilk və son iclas oldu və çevriliş nəticəsində 
hakimiyyəti ələ alan bolşeviklər tərəfindən 
ləğv edildi. 

Müəssislər Məclisinə seçkilər nəti-
cəsində əldə edilən yerlərin sayı sonralar 
Zaqafqaziya (Cənubi Qafqaz) Seyminin 
(1918, 23 fevral – 26 may) formalaşmasında 
mühüm rol oynadı. 

Seym Cənubi Qafqaz dövlətçiliyinin ta-
rixində mühüm yer tutur. Məhz Seym tərə-
findən 1918-ci il aprelin 22-də Zaqafqaziya 
Demokratik Federativ Respublikasının ya-
ranmasını elan etdi. 1918-ci il mayın 26-da 
Gürcüstanın müstəqilliyini elan etməsi və 
Seymdən çıxması ilə Zaqafqaziya Seymi 
dağıldı. Mayın 27-də isə Azərbaycan Mil-
li Şurası yaradıldı. Rusiyanın Müəssislər 
Məclisinə seçilmiş deputatları Zaqafqaziya 
Seyminin, Seymin müsəlman fraksiyasının 
üzvləri isə Azərbaycan Milli Şurasının for-
malaşmasında əsas rol oynadılar. Azərbay-
can Milli Şurası mayın 28-də Azərbaycanın 
dövlət müstəqilliyini elan etdi. İstiqlaliyyət 
Bəyannaməsinin altıncı maddəsində de-
yilirdi ki, “Məclisi-Müəssisan toplanınca-
ya qədər Azərbaycan idarəsinin başında 
arai-ümumiyyə ilə intixab olunmuş Şurai 
Milli və Şurai-Milliyə qarşı məsul hökumə-
ti-müvəqqəti durur”. Beləliklə, Azərbaycan 
Xalq Cümhuriyyətinin siyasi strukturu par-
lamentli respublika kimi müəyyən edilirdi. 

İstiqlal Bəyannaməsinə əsasən, Azər-
baycan Milli Şurasının fəaliyyəti dövründə 
birinci və ikinci hökumət onun tərəfindən 
təsdiq edildi, dövlət həyatının müxtəlif 
sahələrinə aid mühüm qərar qəbul edildi. 
Bununla birgə, istiqlaliyyətin elan edilmə-
sinin ertəsi günü, 1918-ci il mayın 29-da 
Azərbaycanın tarixi şəhəri İrəvanın ermə-
nilərə verilməsi haqqında faciəli qərar onun 
tarixi roluna ciddi zərbə vurdu. Bu qərara 
uyğun olaraq, İrəvan şəhəri Ermənistanın 
paytaxtına çevrildi, orada yaşayan azərbay-
canlıların etnik təmizləməyə və deportasi-
yaya məruz qalmasına şərait yarandı. Bu acı 
təcrübə, təəssüf ki, sonrakı tarixi şəraitdə 
də davam etdirildi. Azərbaycanın Zəngəzur 
bölgəsinin qərb hissəsi və digər tarixi tor-
paqlar da ermənilərə verildi. 

Milli Şura Gəncədə yaranmış siyasi 
böhrandan sonra iyunun 17-də fəaliyyətini 
dayandırdı və beş aydan sonra, noyabrın 16-
da yenidən bərpa etdi.

Azərbaycan Xalq Cümhuriyyəti par-
lamentin Milli Şura formatından klassik 
parlamentə keçilməsinə ciddi önəm verir-
di. Buna görə də 1918-ci il noyabrın 19-da 
M.Ə.Rəsulzadənin sədrliyi ilə Milli Şuranın 
iclası keçirildi və parlamentin yaradılması 
haqqında qanun qəbul olundu. Parlamentin 
formalaşdırılmasında əsas kriteriya kimi 
əhalinin sayı götürüldü. Əhalinin sayına uy-
ğun olaraq, müsəlmanlar 80, ermənilər 21, 
ruslar 10, digər xalqlar isə 9 deputat verməli 
idi. Beləliklə, parlamentin 120 nəfər üzvü 
olmalı idi.

Parlamentin çağırılması üzrə təşkilati 
tədbirlər başa çatdıqdan sonra, noyabrın 29-
da “Bütün Azərbaycan əhalisinə�” müraciət-
naməsi (Azərbaycan və rus dillərində) elan 
edildi. Müraciətdə deyilirdi ki, “Vətəndaş-
lar� Müharibə və inqilab zamanının fövqəl- 
adə əhvalını nəzərə alaraq tətil etmiş olan 
Azərbaycan Şurai – Millisi iqtizai-zaman 
ilə təkrar Azərbaycanın paytaxtı Bakıda 
toplandı. Şurai-Millinin ən əvvəl qəbul et-
diyi qanun sırf Azərbaycan müsəlmanlarına 
məxsus məxsus olan Şurai-Millinin milli bir 
şəkildən çıxarıb da dövləti bir şəkilə salmaq 
oldu...”

Parlamentin ilk iclası, onun stenoqra-
fik hesabatından göründüyü kimi, 1918-ci 
il dekabrın 7-də saat 13:25 dəqiqədə Milli 
Şuranın sədri Məhəmməd Əmin Rəsulzadə 
tərəfindən açıldı. Rəsulzadə öz nitqinin əv-
vəlində parlamentin bütün Azərbaycanı təm-
sil etməsinə, yəni onun legitimliyinə diqqəti 
xüsusi cəlb edərək demişdir: “Bu gün əqə-
liyyət təşkil edən millətlərin nümayəndələ-

ri ilə qəzaların yeni nümayəndələri dəvət 
olunmaq üzrə iştə bu məclis təşkil etmişdir. 
Bu məclis ümumi seçki üsulu ilə toplanaraq 
Azərbaycan Məclisi-Müəssisanı toplanın-
caya qədər məmləkətimizin sahibi olacaq. 
Burada Azərbaycanda bulunan bütün mil-
lətlərin, təbəqələrin və müxtəlif cərəyanla-
rın nümayəndələri olduğundan bu məclis 
Vətənimizi tamamilə təmsil edə bilər”. 

Parlamentin elə ilk iclasında Əlimərdan 
bəy Topçubaşov onun sədri seçildi. Parla-
ment fəaliyyətə başlayanda Topçubaşovun 
İstanbulda olması, sonra isə Azərbaycan 
nümayəndə heyətinin sədri kimi Paris Sülh 
Konfransında iştirak etməsi ilə əlaqədar ola-
raq o, parlamentin işində iştirak edə bilmədi. 
İllər keçdikdən sonra, tam əminliklə demək 
olar ki, Topçubaşov parlamentin sədri kimi 
onun işində iştirak edə bilsəydi, nəinki par-
lamentin, hətta Cümhuriyyətin tarixi yeni 
nailiyyətlərə şahid ola bilərdi. Parlamentin 
fəaliyyətinin böyük dövründə onun işinə 
sədrin birinci müavini seçilən doktor Həsən 
bəy Ağayev rəhbərlik etmişdir.

Parlamentin fəaliyyətə başlaması Azər-
baycanın ictimai-siyasi həyatının mühüm 
tarixi hadisəsi kimi böyük coşqu ilə qeyd 
edildi. Bundan sonra parlamentin gərgin fəa-
liyyəti başlamışdır. Bu fəaliyyətin miqyası 
haqqında müəyyən təsəvvürə malik olmaq 
üçün parlamentə dair bəzi statistik göstəri-
cilərə nəzər salmaq lazımdır. Azərbaycan 
Xalq Cümhuriyyətinin 1918-ci il dekabrın 
7-dən 1920-ci il aprelin 27-də keçirilmiş 
son iclasınadək 145 iclası keçirilmişdir. Par-
lamentin tərkibində on bir komissiya fəaliy-
yət göstərmişdir. Hökumət, parlament frak-
siyaları və komissiyaları tərəfindən 270-dən 
çox qanun layihəsi müzakirəyə çıxarılmış, 
onlardan 230-a yaxını qəbul edilmişdir. 

Azərbaycan Xalq Cümhuriyyətinin par-
lamenti o dövr üçün aktual olan bütün va-
cib məsələlər üzrə qanunlar qəbul etmişdir. 
Onların içərisində dövlət quruculuğu, ordu, 
mədəniyyət, elm və təhsil, qaçqınların və-
ziyyətinin yaxşılaşdırılması və s. sahələrə 
aid qanunlar (qadınlara seçki hüququnun 
verilməsi haqqında, mətbuat haqqında, yüz 
nəfər azərbaycanlı gəncin təhsil almaq üçün 
xaricə göndərilməsi haqqında qanunlar və 
s.) mühüm yer tuturdu. Bu qanunların xeyli 
hissəsi qəbul edildikdən sonra yerinə yetiril-
miş, öz dövrünü başa çatdırmışdır. Bununla 
birgə onların içərisində elə qanunlar da var 
ki, qəbul edilməsi və həyata keçirilməsi nə-
ticəsində sonrakı tarixi dövrlərdə də davam 
etməklə parlamentə əbədi abidə rolunu oy-

nadı. Bunların içərisində Bakı Dövlət Uni-
versitetinin açılmasını xüsusi qeyd etmək 
olar. Bakı Dövlət Universitetinin ilk rek-
toru V.İ.Razumovski xatirələrində yazırdı: 
“Azərbaycan öz maarif ocağını yaratdı, türk 
xalqının tarixinə yeni parlaq səhifə yazıldı. 
Asiya ilə Avropanın qovşağında yeni məşəl 
yandı.” 

Azərbaycan Xalq Cümhuriyyəti mürək-
kəb beynəlxalq şəraitdə və daxili siyasi 
gərginlikdə fəaliyyət göstərirdi. Sovet Rusi-
yasının aqressiv siyasəti və hərbi müdaxilə 
təhlükəsi getdikcə artırdı. Xüsusi “Bakı 
əməliyyatı” hazırlanmışdı. 1920-ci il apre-
lin 26-dan 27-nə keçən gecə Sovet Rusiyası-
nın X, Qırmızı ordusu dövlətin sərhədlərini 
keçdi. Parlament aprelin 27-də son iclasını 
keçirdi. İclas saat 20:45-dən 23:25-dək da-
vam etdi. İclasın sonunda yeddi maddədən 
ibarət qərar qəbul edildi və hakimiyyət 
müəyyən şərtlər daxilində kommunistlərə 
verildi. Bu şərtlərin heç biri, demək olar ki, 
yerinə yetirilmədi. 

Azərbaycanda sovet hakimiyyəti qu-
ruldu. Azərbaycan Xalq Cümhuriyyətinin 
süqutu ilə parlamentin də həyata keçirilmə-
sini nəzərdə tutduğu tarixi qanunlar qəbul 
edilməsi mümkün olmadı. Belə ki, 1920-
ci il yanvarın 11-də Paris Sülh Konfransı 
tərəfindən Azərbaycan de-fakto tanınmışdı. 
Parlament bunu nəzərə alaraq, Azərbaycan 
nümayəndə heyətinin buraxılması və Qərbi 
Avropa ölkələrində (İngiltərə, Fransa və s.) 
və ABŞ-də diplomatik nümayəndələr açmaq 
haqqında qanun qəbul etmişdir, lakin bu qa-
nun yerinə yetirilməmiş qaldı.

Sovet hakimiyyəti dövründə Azərbay-
can Xalq Cümhuriyyəti zamanı əldə edil-
miş parlament təcrübəsindən imtina edildi. 
Tarixdə heç bir ənənəsi olmayan sovet par-
lamentarizminin formalaşdırılmasına baş-
landı. Əvvəlcə parlament rolunu sovetlər 
qurultayları həyata keçirməyə başladı, sonra 
isə Ali Sovet yaradıldı. 

Azərbaycanda yeni, müstəqillik dövrü-
nün tələblərinə uyğun parlamentarizmin ya-
radılmasını yalnız ulu öndər Heydər Əliyev 
həyata keçirə bildi. 1995-ci il noyabrın 12-
də Azərbaycan Respublikasının Milli Məc-
lisinə mojaritar və proporsional sistemlə 
seçki keçirildi və müstəqillik dövrünün ilk 
parlamenti formalaşdırıldı. ,, çağırış Mil-
li Məclisə seçkilər 2000-ci ilin noyabrında 
oldu. Hər iki parlamentin fəaliyyəti döv-
ründə qanunvericilik sahəsində mühüm ye-
niliklərə imza atıldı. İnsan hüquqları, sosi-
al-iqtisadi həyat, elm və təhsil, mədəniyyət 
və digər sahələrə dair əhəmiyyətli qanunlar 

qəbul edildi. Bununla bərabər, Azərbaycan 
parlamentinin seçilməsi və fəaliyyətinin 
daha da demokratikləşdirilməsi istiqamətin-
də işlər davam etdirildi. 2002-ci il avqustun 
24-də keçirilən referendum əsasında yalnız 
proporsional seçki saxlanıldı. 

Azərbaycan parlamentarizminin inkişafı 
sahəsində ulu öndər Heydər Əliyevin xətti 
Prezident İlham Əliyevin dövründə daha 
da zənginləşdirildi. Konstitusiyaya uyğun 
olaraq, Milli Məclisin hər beş ildən bir ol-
maqla ,,,-V, çağırışları (2005–2020-ci illər) 
keçirildi. 

Müzə൵ər Ali Baş Komandan, Prezident 
İlham Əliyevin rəhbərliyi ilə 44 günlük 
Vətən müharibəsində tarixi Qələbə nəti-
cəsində Ermənistanın işğalı altında olan 
ərazilərin azad edilməsi və 19-20 sentyabr 
2023-cü il tarixli lokal anti-terror əməliyyatı 
nəticəsində suverenliyin tam bərpası dövlət 
idarəçiliyində də yeniliklərə yol açdı. 2024-
cü il fevralın 7-də yeni prezident seçkiləri 
keçirildi və İlham Əliyev inamlı qələbə qa-
zandı. 

Prezident seçkilərindən sonra Azərbay-
canın bütün ərazisində ilk dəfə sentyabrın 
1-də V,, çağırış Milli Məclisə də seçkilər 
keçirildi. Uğurla başa çatan seçkilərdən son-
ra, sentyabrın 23-də Milli Məclisin ilk iclası 
oldu. Azərbaycan Respublikasının Prezi-
denti İlham Əliyev parlamentin açılışında 
tarixi nitq ilə çıxış etdi. Prezident nitqinin 
əvvəlində ölkədə keçirilən prezident və 
parlament seçkilərinin əhəmiyyətini xüsusi 
qeyd edərək demişdir: “Builki prezident və 
parlament seçkiləri müstəqil ölkəmizin ta-
rixində ilk dəfə idi ki, ölkəmizin bütün əra-
zisində keçirilmişdir. Bu, tarixi hadisədir. 
İkinci Qarabağ müharibəsi və suverenliyi-
mizin tam bərpa edilməsi dünya miqyasın-
da tarixi hadisədir. Azərbaycan xalqı güclü 
iradə, birlik göstərərək 30 il davam edən 
işğala son qoydu. Azərbaycan dövləti öz gü-
cünü göstərdi, xalqımız isə bütün dünyaya 
öz əyilməz ruhunu göstərmişdir. Ona görə 
əminəm ki, 2024-cü il bu baxımdan tarixdə 
qalan il olacaq. dünki prezident və parla-
ment seçkiləri bütün ərazilərdə keçirilərək 
bir daha Azərbaycan xalqı öz iradəsini orta-
ya qoydu”. Prezident parlamentdə dövlətin 
qarşısında duran vəzifələri hərtərəÀi şəkil-
də təhlil edərək yeni dövr üçün proqramı 
müəyyən etdi.

Azərbaycan dövləti və xalqı öz tarixi 
keçmişinə həmişə yüksək dəyər vermiş, 
varislik ənənəsini davam etdirmişdir. 1918-
ci ildə əsası qoyulmuş Azərbaycan Xalq 
Cümhuriyyəti parlamentinin tarixi də bu 
sırada mühüm yer tutur. Ulu öndər Heydər 
Əliyevin Azərbaycan Xalq Cümhuriyyəti-
nin 80 illiyi haqqında tarixi sərəncamında 
qeyd olunduğu kimi “1991-ci ildə dövlət 
müstəqilliyini bərpa edən xalqımız Azər-
baycan Xalq Cümhuriyyətinin qısa müddətli 
fəaliyyətinin zəngin ənənələrindən istifadə 
etmiş və bu tarixi varislik üzərində müstəqil 
Azərbaycan dövlətini yaratmışdır”.

Vasif HƏSƏNOV,
Dövlət İdarəçilik  

